
Kif ħadmet it-Task Force
It-Task Force ltaqgħet seba’ darbiet biex tiddiskuti t-tliet kompiti 
ppreżentati mill-President Juncker fid-deċiżjoni tiegħu li tiġi stabbilita 
t-Task Force. Fuq il-bażi ta’ dawk id-diskussjonijiet, seduta mal-
pubbliku, kif ukoll tal-kontributi pprovduti minn bosta partijiet 
interessati, it-Task Force waslet għal diversi konklużjonijiet wiesa’ 

u ppreżentat disa’ rakkomandazzjonijiet fir-rapport finali tagħha, 
flimkien ma’ azzjonijiet konkreti indirizzati lill-Parlamenti nazzjonali, 
lill-awtoritajiet nazzjonali, reġjonali u lokali, lill-Parlament Ewropew, 
lill-Kunsill, lill-Kumitat Ewropew tar-Reġjuni u lill-Kummissjoni 
Ewropea.

Sussidjarjetà attiva
Mod ġdid ta’ ħidma

It-Task Force għas-Sussidjarjetà, 
il-Proporzjonalità u “Isir Anqas 
b’aktar effiċjenza”

Il-White Paper dwar il-Ġejjieni tal-Ewropa stimulat proċess profond ta’ riflessjoni dwar l-Ewropa li rridu. 
Il-ħidma ta’ din it-Task Force għandha titqies bħala parti minn din id-diskussjoni usa’ tagħna u nispera li 
r-rapport u r-rakkomandazzjonijiet tagħha jsibu posthom fir-riflessjonijiet li għaddejjin bħalissa.

Illum, għandna 41 kamra tal-Parlament nazzjonali, 74 assemblea leġiżlattiva reġjonali, madwar 280 
reġjun, u 80,000 awtorità lokali. Dawn huma kollha involuti direttament fl-applikazzjoni tal-politiki tal-
Unjoni fil-konkret.

Dak li jolqothom, kif ukoll l-esperjenza prattika tagħhom, jenħtieġ li jinstemgħu b’mod aktar sistematiku 
jekk irridu li jkollna politiki effettivi, fir-rispett tal-karattru u l-identità tan-nazzjonijiet, ir-reġjuni u 
l-lokalitajiet tagħna. Nittama li meta l-Parlamenti nazzjonali, kif ukoll l-awtoritajiet lokali u reġjonali, 
jingħataw l-opportunità li jsemmgħu leħinhom b’mod sinifikanti, dawn ikunu jistgħu jsiru ambaxxaturi u 
proponenti aktar effettivi tal-Unjoni Ewropea.

Frans Timmermans, iċ-Chairman tat-Task Force għas-Sussidjarjetà, 
il-Proporzjonalità u “Isir Anqas b’aktar effiċjenza”

Brussell, l-10 ta' Lulju 2018

Mandat
Fil-kuntest tad-dibattitu dwar il-ġejjieni tal-Ewropa, xprunat mill-
pubblikazzjoni tal-White Paper dwar il-Ġejjieni tal-Ewropa tal-
Kummissjoni, il-President tal-Kummissjoni Ewropea ħabbar fid-diskors 
tiegħu dwar l-Istat tal-Unjoni fit-13 ta’ Settembru 2017 il-ħolqien ta’ 
Task Force dwar ix-Xenarju 4 — “Isir Anqas b’Aktar Effiċjenza”. F’dan ix-
xenarju, l-Unjoni tiffoka l-attenzjoni u r-riżorsi limitati tagħha fuq numru 
iżgħar ta’ oqsma, biex tkun tista’ taġixxi malajr u b’mod deċiżiv f’dawn 
l-oqsma prijoritarji magħżula.

It-Task Force ġiet stabbilita fl-14 ta’ Novembru 2017 bl-Ewwel Viċi 
President Frans Timmermans bħala chairman u kienet magħmula 
minn tliet membri mill-Kumitat tar-Reġjuni, inkluż il-President tiegħu, 
Karl-Heinz Lambertz, u tliet membri mill-Parlamenti nazzjonali, ġejjin 
mill-Awstrija, il-Bulgarija u l-Estonja. Il-Parlament Ewropew ukoll ġie 
mistieden jinnomina tliet membri, iżda dan ma għamlux. Il-membri tat-
Task Force nħatru fil-kapaċità personali tagħhom.

Il-mandat tat-Task Force kien jinkludi tliet kompiti: 

1. Kif jiġu applikati aħjar il-prinċipji tas-sussidjarjetà u 
l-proporzjonalità fil-ħidma tal-Istituzzjonijiet tal-Unjoni, 
speċjalment fejn jolqot it-tħejjija u l-implimentazzjoni tal-
leġiżlazzjoni u l-politiki tal-Unjoni. 

2. L-identifikazzjoni ta’ kull qasam ta’ politika fejn, matul iż-
żmien, it-teħid tad-deċiżjonijiet u / jew l-implimentazzjoni 
jistgħu jiġu ddelegati kompletament jew parzjalment jew 
jiġu rritornati definitivament lill-Istati Membri. 

3. L-identifikazzjoni ta’ mezzi biex jiġu involuti aħjar 
l-awtoritajiet reġjonali u lokali fit-tħejjija u s-segwitu tal-
politiki tal-Unjoni.



L-azzjoni mill-Unjoni Ewropea hija rregolat mill-prinċipji tas-sussidjarjetà u l-proporzjonalità, u 
l-istituzzjonijiet tal-UE għandhom obbligu speċifiku biex jiżguraw ir-rispett lejn żewġ prinċipji.

Is-sussidjarjetà tfisser li l-Unjoni għandha taġixxi biss meta l-objettivi mixtieqa ma jkunux jistgħu jintlaħqu 
b’mod suffiċjenti mill-Istati Membri meta jaġixxu waħedhom (fil-livell ċentrali jew fil-livell reġjonali jew lokali), 
iżda jkunu jistgħu jintlaħqu aħjar fil-livell tal-Unjoni minħabba l-iskala jew l-effetti tal-azzjoni proposta.

Il-proporzjonalità tfisser li l-kontenut u l-forma tal-azzjoni tal-Unjoni Ewropea ma għandhiex teċċedi dak li 
jkun neċessarju għall-kisba tal-objettivi tat-Trattati.

Stati Membri (24)

Awtoritajiet lokali u 
reġjonali (19)

NGOs (8)

Negozji (7)

Kontribuzzjonijiet 
oħra tas-soċjetà 
ċivili (59)

L-għadd u l-oriġini tal-kontributi li waslu għand it-Task Force Il-Konklużjonijiet tat-Task Force
• Hemm bżonn li l-Unjoni tindirizza sfidi 

emerġenti importanti, bħalma huma 
s-sigurtà, id-difiża u l-migrazzjoni, u 
tintensifika l-azzjonijiet tagħha f’oqsma 
oħra bħalma huma t-tibdil fil-klima 
u l-innovazzjoni. Billi dan għandu jsir 
f’kuntest ta’ riżorsi limitati, hemm ħtieġa 
ċara fil-livell Ewropew li tingħata prijorità 
lill-attivitajiet u li r-riżorsi disponibbli 
jintużaw b’mod aktar effiċjenti.

• Huwa neċessarju li jkun hemm mod ġdid 
ta’ ħidma għat-titjib tal-proċessi attwali 
tat-tfassil ta’ politika  u biex l-Unjoni tkun 
tista’ tuża r-riżorsi li għandha b’mod aktar 
effiċjenti. Dan jippermetti lill-awtoritajiet 
lokali u reġjonali u lill-Parlamenti 
nazzjonali li jagħtu kontribut aktar 
effikaċi lit-tfassil tal-politika, għat-tfassil 
ta’ leġiżlazzjoni ġdida u biex jiġi żgurat 
ir-rispett tal-prinċipji ta’ sussidjarjetà u 
proporzjonalità.

• Dan il-mod ġdid ta’ ħidma jirrekjedi 
fehim komuni ta’ sussidjarjetà u 
proporzjonalità kif ukoll parteċipazzjoni 
akbar mill-partijiet interessati kollha 
u partikolarment mill-awtoritajiet 
nazzjonali, lokali u reġjonali, li ta’ 
spiss ikollhom rwol speċifiku fl-
implimentazzjoni tal-leġiżlazzjoni 
tal-Unjoni fil-konkret. Tali “sussidjarjetà 
attiva” jenħtieġ li tippromwovi sjieda u 
fehim akbar minn dawk involuti ta’ dak li 
tagħmel l-Unjoni.

• Jenħtieġ li jintuża “mudell ta’ grilja” 
biex ikunu vvalutati s-sussidjarjetà u 
l-proporzjonalità b’mod aktar konsistenti 
madwar il-Kummissjoni Ewropea, 
il-Parlamenti nazzjonali u reġjonali, 
il-Kumitat Ewropew tar-Reġjuni u 
l-Parlament Ewropew u l-Kunsill matul 
il-proċess ta’ teħid ta’ deċiżjonijiet.

• Jenħtieġ li l-approċċ il-ġdid jiġi applikat 
għall-korp eżistenti tal-leġiżlazzjoni 
tal-Unjoni u għal inizjattivi politiċi 
ġodda, li jibni fuq l-approċċ eżistenti 
tal-Kummissjoni biex tissimplifika 
l-leġiżlazzjoni. It-Task Force ddeċidiet 
li tenfasizza l-kontributi minn għadd 
kbir ta’ partijiet ikkonċernati bħala 
mod ta’ kif tixpruna l-bidu ta’ riflessjoni 
aktar rigoruża dwar liema biċċiet ta’ 
leġiżlazzjoni jistgħu jkunu rilevanti 
għal evalwazzjoni mill-perspettivi ta’ 
sussidjarjetà, proporzjonalità, ir-rwol 
tal-awtoritajiet lokali u reġjonali kif ukoll 
id-densità leġiżlattiva, bil-possibbiltà ta’ 
reviżjoni jew tħassir ta’ leġiżlazzjoni jekk u 
meta jkun xieraq.

• Billi hemm valur miżjud tal-UE f’dawn 
l-oqsma kollha ta’ attività, ma hemm 
l-ebda kompetenza jew qasam ta’ 
politika li għandu jiġi delegat mill-ġdid 
b’mod definittiv, fis-sħiħ jew f’parti, lejn 
l-Istati Membri. 

It-test sħiħ tar-rapport dwar it-Task Force jinsab hawn: 
https://ec.europa.eu/commission/files/report-task-force-subsidiarity-proportionality-and-doing-less-more-efficiently_en 

Jiġu promossi opportunitajiet ta’ 
parteċipazzjoni għall-Parlamenti nazzjonali u 
l-awtoritajiet lokali u reġjonali fi stadju bikri 
tat-tiswir ta’ inizjattivi ġodda u biex jindikaw 
punti ta’ tħassib.

Impenn aktar attiv bejn il-
Kummissjoni Ewropea u 
l-Parlamenti nazzjonali u 
l-awtoritajiet lokali u reġjonali biex 
jissawwar il-programm ta’ ħidma 
tal-Kummissjoni wara l-Ittra ta’ 
Intenzjoni.

Teħid 
f’kunsiderazzjoni 
aħjar tal-esperjenza 
tal-awtoritajiet lokali 
u reġjonali.

Evalwazzjonijiet 
aħjar b’aktar 
monitoraġġ tal-
leġiżlazzjoni tal-UE.

Il-Kummissjoni 
u l-koleġiżlaturi 
jikkunsidraw 
il-prinċipju ta’ 
governanza 
f’diversi livelli 
u jqisu densità 
leġiżlattiva xierqa 
biex ikun hemm 
implimentazzjoni 
effiċjenti.

Ippjanar aħjar tal-
implimentazzjoni 
fil-livell tal-UE u 
dak nazzjonali.

Il-koleġiżlaturi jirriflettu aħjar 
it-tħassib tal-Parlamenti 
nazzjonali u tal-awtoritajiet 
lokali u reġjonali dwar 
ir-rwol tal-awtoritajiet 
lokali u reġjonali fejn 
jidħlu s-sussidjarjetà u 
l-proporzjonalità.

Kontroll iktar effettiv mill-
Parlamenti nazzjonali (aktar ħin, 
koordinazzjoni aħjar u skambju ta’ 
informazzjoni).

Involviment aħjar 
tal-awtoritajiet 
lokali u reġjonali fir-
rikonoxximent tar-rwol 
distint tagħhom fl-
implimentazzjoni tal-
leġiżlazzjoni tal-UE.

Kunsiderazzjoni tal-
impatti territorjali.

Valutazzjoni komuni 
ta’ sussidjarjetà u 
proporzjonalità.

Kunsiderazzjoni 
aħjar tal-fehmiet 
tal-awtoritajiet 
lokali u reġjonali u 
densità leġiżlattiva.

